
SUZBIJANJE BOLESTI POREKLOM IZ ZEMLJIŠTA U 
PROIZVODNJI PARADAJZA– KOMBINOVANA BIOLOŠKA 

KONTROLA SA MIKROORGANIZMIMA I 
BIOFUMIGACIJOM

Opšti cilj EcoStack projekta je da razvije i podrži ekološki, ekonomski i socijalno
održivu proizvodnju usjeva kroz unapređenje pružanja usluga ekosistema i zaštiti
funkcionalni biodiverzitet.

Kontekst

Bolesti biljaka koje potiču iz zemljišta poput gljivice Pyrenochaeta lycopersici iz grupe
Ascomycete stvaraju velike probleme u proizvodnji. Ovaj patogen može zaraziti i pričiniti štetu
na biljkama iz porodica Solanaceae i Cucurbitaceae kao što su paprika, patlidžan i krastavac.
Organska proizvodnja paradajza je takođe pogođena plutastom truleži korijena. Ovu bolest
uzrokuje Pyrenochaeta lycopersici, a karakterizira je tamnosmeđa promjena boje korijena,
problemi s usvajanjem vode i hranjiva kao sporiji rast koji se uočavaju kao primarni simptomi.

Ova gljivica koja potiče iz zemljišta, prvi put opisana u Europi, sada je prisutna u proizvodnim
područjima na nekoliko kontinenata. Pyrenochaeta lycopersici je detektovana u mnogim
državama sa prilično hladnim uvjetima uzgoja. Pogodna temperatura zemljišta za P. lycopersici
da započne infekciju kreće se u rasponu između 15 i 20 °C.

Ovo je veoma važno pitanje jer većina profesionalnih proizvodnih mjesta u Švedskoj ima
problema sa plutanom truležom korijena paradajza, pri čemu procijenjeni gubici obično
dostižu 30-40%, dok u teškim slučajevima i do 75% očekivanih prinosa. Patogen preživljava u
zemljištu putem mikrosklerocija 10-15 godina i loš je konkurent tokom saprotrofnih dijelova
svog životnog ciklusa. Stoga je potisnut širokim spektrom organizama u zemljištu i može se
ograničiti konzervacionom biološkom kontrolom, gdje se agronomskim praksama favoriziraju
različiti organizmi u zemljištu, ili augmentativnom biološkom kontrolom, gdje se biološki
kontrolni organizmi inokuliraju u zemljište.

Suzbijanje plutaste truleži korijena danas se uglavnom zasniva na kalemljenju gajene sorte na
tolerantne podloge.

Simptomi plutaste truleži korjena paradajza. 
Foto: Hanna Friberg (SLU)

Simptomi plutaste truleži na paradajzu. 
Foto: http://ephytia.inra.fr/fr/D/814

http://ephytia.inra.fr/fr/D/814


Pristup i poljski ogledi

U projektu EcoStack, istraživana je plutasta trulež korijena i gljivične zajednice koje se prenose u
zemljištu pod utjecajem biofumigacije bijelom slačicom. Ovaj tretman utiče na gljivične zajednice i
zbog toksičnih supstanci koje se oslobađaju iz biljnog materijala, a takođe se smatra vrstom
konzervacione biološke kontrole, jer organizmi u zemljištu rastu na organskom materijalu koji se
dodaje. Sjeme mnogih biljaka iz porodice Brassicaceae sadrži dosta glukozinolata, koji se nakon
ugradnje u vlažnim uvjetima hidroliziraju u niz produkata.

Proučavan je i učinak augmentativne biološke kontrole sa Trichoderma spp., korištenjem
komercijalnog proizvoda Binab®, na bazi Trichoderma polysporum i Trichoderma harzianum.

Zemljište je prikupljeno iz pet staklenika u Švedskoj koji se bave profesionalnom organskom
proizvodnjom paradajza. Zemljišta su predstavljala različite tipove i istoriju proizvodnje, te su stoga
imala razlike u problemima sa prisustvom patogena korijena i težini bolesti korijena. Sakupljanje
zemljišta je obavljeno nakon završne berbe za sezonu i čuvano maksimalno dva mjeseca je na +4˚C
pre upotrebe.

Eksperiment se fokusirao na tretmane zemljišta biofumigacijom na svih pet lokacija. Tretman
biofumigacijom urađen je inkorporacijom 2% mljevenog sjemena slačice Caliente Brand 199 (Tozer
seeds Ltd, UK), koje se sastoji od Brassica juncea, Sinapis alba i Raphanus sativus var. oleiformis. Pet
tipova zemljišta (zemljišta A-E) tretirano je mljevenim sjemenom slačice i vodom ili samo vodom
kao kontrolni tretman i inkubirano na 18˚C dvije sedmice – jednu sedmicu pokriveno plastičnim
poklopcem, a drugu sedmicu bez ikakvog pokrivača. Efekat tretmana je procijenjen biotestom
korišćenjem paradajza (Solanum lycopersicum cv. Arvento) kao test biljke.

Pristup

Metodologija i biotest 

Foto: Hanna Friberg, Cajsa Lithell (SLU)



Ključni nalaziRezultati

1- Biofumigacija je smanjila probleme sa bolestima korijena u nekim zemljišta. Ukupna
promjena boje je smanjena nakon tretmana biofumigacijom u dva tipa zemljišta (A i B). Na
zemljištima na kojima su uočeni najteži problemi s bolestima korijena (A i E), biofumigacija je
rezultirala značajnim smanjenjem izražene promjene boje korijena paradajza.

Promjena boje korijena na pet tipova
zemljišta (A-E) sa (+) i bez (-)
tretmanima biofumigacije. Tamnosmeđi
dio svake trake predstavlja ozbiljnu
promjenu boje, a narandžasti dio blagu
promjenu boje. Različita slova
označavaju statistički značajne razlike u
procentu teške i ukupne diskoloracije.

2 - Povećanje mase korijena uočeno je nakon tretmana biofumigacijom. Poređenja u paru
pokazala su da je razlika značajna u zemljištu A, odnosno u zemljištu sa najtežim problemima
sa simptomima bolesti na korijenu, i zemljištuu gdje je biofumigacija značajno utjecala na
značajnu promjenu boje. Tretman biofumigacijom je takođe doveo do značajnog povećanja
mase korijena u zemljištu C, uz ograničene probleme sa bolestima korijena i gdje
biofumigacija nije dovela do smanjenja simptoma bolesti.

Promjena boje korijena u tri zemljišta (A, D
i E), u kontrolnim tretmanima (C),
inokulacija Trichoderma spp. (Trich.),
biofumigacija (Biof.) i u kombinaciji
tretmana sa Trichoderma spp. i
biofumigacija (Comb.). Tamnosmeđi dio
svake trake predstavlja ozbiljnu promjenu
boje, a narandžasti dio blagu promjenu
boje. Različita slova ukazuju na statistički
značajne razlike u procentu teške i ukupne
diskoloracije.

3 – Tretman biofumigacijom bio je varijabilniji među tri proučavana tipa zemljištaa. To je
rezultiralo povećanjem simptoma bolesti korijena u jednom slučaju (A), smanjenim
simptomima bolesti u drugom slučaju (D) i bez značajne razlike u trećem slučaju (E). Tretmani
sa Trichoderma su doveli do povećanja značajnih promjene boje korijena u zemljištu D kada su
primjenjeni kao pojedinačni tretmani, ali ne i kada se kombinuje s biofumigacijom. Sama
biofumigacija i u kombinaciji sa tretmanima Trichoderma rezultirala je povećanjem mase
korijena samo u zemljištu A.

Pitanja? Kontaktirajte nas: Hanna.Friberg@slu.se , awezel@isara.fr or info@ecostack-h2020.eu

Zaključak Naučene lekcije i perspektive

.

Biofumigacija mljevenom slačicom imala je pozitivan učinak na masu korijena i izdanaka biljaka
paradajza. U prvom eksperimentu takođe je postojao jasan pozitivan učinak na suzbijanje
bolesti. Učinci na razvoj bolesti na ispitivanim biljkama bili su izraženiji u zemljištima gdje su se
bolesti razvile nego u zemljištima s ograničenim razvojem bolesti.

Zajednice gljivica na korijenu biljaka paradajza razlikovale su se u svim slučajeva osim u jednom,
što je i bilo očekivano jer se zna da fizičko-hemijske razlike kao i istorija usjeva imaju značajan
utjecaj na gljivične zajednice. U prvom eksperimentu biofumigacija je imala izražen učinak na dva
zemljišta: A i C. U ova dva zemljišta tretman je rezultirao i povećanjem mase korijena. U zemljištu
A ova razlika se može objasniti smanjenjem simptoma bolesti. Kako su simptomi bolesti bili
ograničeni u zemljištu C i bez biofumigacije, manje prisustvo bolesti nije moglo objasniti razlike u
ovom tipu zemljišta.

Gljivične i bakterijske zajednice povezane s biljkama obavljaju važne ekološke funkcije od
vitalnog značaja za zdravlje biljaka. Ove studije rezultata pokazuju potencijal za održivu zaštitu
usjeva pristupima biološke kontrole očuvanja.

Mikroorganizmi povezani sa zemljištem i biljkama se stimulišu organskim dodatcima ili drugim
agronomskim praksama, kao i pristupima augmentativne biološke kontrole, gdje se odabrani
mikrobijalni biološki kontrolni agensi uvode u sistem. Međutim, oba pristupa moraju biti pažljivo
odabrana i prilagođena sistemu usjeva i lokalnim uvjetima kako bi se koristili u svom punom
potencijalu.

Ova praksa je proučavana samo u laboratoriji. To će zahtijevati nove eksperimente na velikim
oglednim parcelama.

